
B Dretgiras en instruments per garan-
tire mantegnair I'urden public e privat.
En il Grischun én naschidas dretgiras
cun l'introducziun da la constituziun
giudizialafranconaenil 9avel tschien-
taner. Questas dretgiras imperialas e di-
strictualas (per la Rezia Sura) respectiva-
main dretgiras da contadi (per la Rezia
Sut) én sa sviluppadas pli tard a dretgiras
da cumpromiss (per la Lia da la Chadé e
la Lia da las Diesch Dretgiras) ed a dretgi-
ras d’appellaziun (per la Lia Grischa),
cumplettadas da la helvetica ed amplifi-
tgadasil 1851 ed il 1854 cun dretgiras cir-
quitalas (criminalas) e cun dretgiras di-
strictualas (civilas). La Dretgira chantuna-
lagrischuna era ina dretgira d’appellaziun.
I1 1907 ¢ entra en vigur in nov urden da
process civil ch’ha survivi il tschientaner.
Las refurmas giudizialas dal 2000 e 2009
han aboli las dretgiras cirquitalas en favur
dalas dretgiras districtualas (resp. regiuna-
las a partir dal 2017).

Temp feudal

Dapi lintroducziun da lorganisaziun
giudiziala francona en il 9avel tschienta-
ner ha la dretgira da contadi, presidiada
d’in burgamester autorisd, exequi la pus-
sanza giudiziala. Conn 960 ha I'impera-
tur Otto I cedi la giurisdicziun a 'uvestg
da Cuira. Lelecziun dal stab da derscha-
ders per ils dis d’audienza ordinaris la pri-
mavaira e 'atun succediva senza la parti-
cipaziun dal pievel. Durant il temp feu-
dal era il signur feudal a medem temp era
signur giudizial. En il decurs da la disso-
luziun successiva dal domini feudal en il
Grischun han cuvitgs surpiglia il presidi
da la dretgira (dretgira da mastral).

En il temp medieval tardiv han ils vi-
schinadis acquista successivamain dals
signurs il dretg d’eleger libramain il per-
sunal da la dretgira (derschader, burser,
giurads/truaders, mussaders/assessurs) u
da proponer agens candidats per elec-
ziun da quel. Cun la fundaziun dals cu-
mins en il 15avel tschientaner ¢ sa mani-
festada pli e pli era la pretensiun da dar al
pievel il dretg d’eleger il mastral che
adempliva — sper sia rolla politica e mili-
tara dominanta entaifer la Lia respectiva,
las dretgiras autas ed ils cumins — era
funcziuns da derschader entaifer la dre-
tgira criminala e savens era entaifer quel-
la civila. La dretgira da la curt episcopa-
la, ina dretgira d’appellaziun, ¢ vegnida
abolida tras ils Artitgels da Glion dal
1526. Avant il 1395 r'existivan naginas
dretgiras per dispitas tranter ils signurs ed
ils cumins respectivamain ils singuls in-
dividis. Responsablas per tals cas eran la

dretgira da contadi a Rankweil (Vorarl-
berg) per la Rezia Sut respectivamain la
dretgira imperiala e districtuala a Rott-
weil (Wiirttemberg) per la Rezia Sura.
Questas dretgiras eran perd memia
lunsch davent, uschia ch’ins installava,
tenor basegn, dretgiras da cumpromiss
en la regiun. La Lia da la Chadé e la Lia
da las Diesch Dretgiras han mantegni il
sistem da la dretgira da cumpromiss, en-
tant ch'ils signurs da la Lia Grischa han
institui il 1395 ina dretgira d’appellaziun
per lentira Lia. Quella ¢ vegnida man-
tegnida il 1424 e declerada impegnativa
per tut la Lia Grischa.

Dal 1524 fin a la helvetica
Suenter la fundaziun da la Republica il
1524 ed a basa dals Artitgels da Glion dal
1526 han la plipart dals cumins e vischina-
dis cumpra ora relativamain spert la gron-
da part dals dretgs giudizials e d’auters
dretgs feudals. En la nova giurisdicziun
han cuntinud ils signurs nobilitads en il de-
curs dals trais tschientaners republicans a
giugar la rolla principala. Lufhzi da der-
schader, collia cun la mastralia, era interes-
sant oravant tut per glieud che steva poli-
ticamain en la segunda lingia u per persu-
nas che aspiravan ad ina carriera politica.
Lorganisaziun dalas dretgiras republi-
canas era ordvart multifara. La Lia da la
Chadé e la Lia da las Diesch Dretgiras
possedevan mo dretgiras d’emprima in-
stanza e dretgiras da cumpromiss localas,
installadas ad hoc. En cas da litas che sur-
passavan ils cunfins da las Lias enga-
schav’ins ina dretgira cun represchentants
da la Lia betg participada. En cas d’ina li-
ta tranter duas Lias ¢ sa sviluppada la pra-
tica da convocar la terza Lia betg partici-
pada sco dretgira da cumpromiss. En cas
impurtants, che reguardavan tuttas trais
Lias, installava la Dieta federala ina dre-
tgira mixta ed engaschava era derschaders
externs. Las dretgiras autas eran districts
puramain administrativs, senza cumpe-
tenzas giudizialas. La fragmentaziun fe-
deralistica dal Grischun ha cuntanschi
ina culminaziun en la diversitad caotica
da las dretgiras e dals statuts giudizials.
Adolf Collenberg

Giurisdicziun
Dal temp dala Republica da las Trais Lias
(1524) fin a la refurma da la Constituzi-
un chantunala dal 1851/54 consistivan
las dretgiras ordinarias dal mastral, dal
stab da dretgira e da 6-24 giurads. Il ma-
stral tegneva la batgetta, quai vul dir ch’el
presidiava la dretgira, senza pero dispo-
ner dal dretg da cussegliar, proponer pai-

Bilantscha da tuttas trais Lias
Total Lia Lia da Lia da las
Grischa fa Chadé Diesch
Dretgiras

Dratgiras avtas . 20 ) L i

Cumins 52 21 17 14

Dretgiras criminalas 47 19 15 13

Dretgiras civilas 69 e 2 schliadas 24 28 17 (+1)

Dretgiras matrimonialas 39 22 16+1 1

(+4 nunencon.)

Dretgiras da vischins civilas fin il 17.tsch.:  En 3 dretgiras autas da la LG,
5dalaLCDe3dalalDD

Dretgira d'appellaziun criminala fed.: Ina tala ha existi mo en la LG.

Cumins e dretgiras da vischins

cun dretgira d"appellaziun definida:

criminala tuts 1 0

civila 7 5 2

E'Et_r_imoniala 0 1 0

Cumins cun succurs defini:

criminal 16 4 1

civil 1 2 0

matrimonial 3 1 0

Dretgiras spez. (exclus dretgira da puniziun) Han existi en 4 dretgiras autas da la LG,
8dalalLCDe3dalalLDD.

Elecziuns da cumin/da la dretgira: Annual u biennal

Terming dal cumin: Schan. 2, mars resp. primavaira 3,
avrigl/matg 17, zercl. 1, sett. 1, nov. 1
(rest variabel e p. p. nunenconuschent).

Modus d'elecziun dal mastral: Directamain en il rintg, indirectamain tras
electurs slegids dals vischinadis (electurs
delegads), p. p. tras la sort tranter ils electurs
proponids.

Survista da las dretgiras dal temp da la Republica da las Trais Lias.

nas u truar; quai dastgavan far mo ils giu-
rads/truaders che decidevan era davart
mintga pass processual, € quai tenor
tschentament ed en buna fai u sa referind
al dretg imperial dal 1532 (Carolina). Il
mastral aveva mo da palesar e d’exequir
la paina tenor il truament dals giurads.
La dretgira pudeva recurrer ad in succurs
extern, numnadamain a 'uschenumna
vanzament dal dretg (zuosaz, birihters)
sco era ad in u plirs assistents giuridics,
ils uschenumnads undraivels terzs. La
dretgira civila e matrimoniala vegniva
convocada a datas fixas e, dapi il 16avel
tschientaner, en localitads communalas.
Las partidas s’exprimivan savens senza
mussader. La dretgira criminala sa reuni-
va tenor basegn, oriundamain mo il mar-
di (il Ziustag/Dienstag; Zeus era il dieu
da la dretgira), a partir dal temp medie-
val tardiv mintga trais dis, cun excepziun
da dumengias e firads, e quai da l'alva fin
a la rendida dal sulegl. Ella tractava mo
in cas per seduta e truava sche pussaivel
il medem di. Larrestaziun succediva sin
accusaziun dals donnegiads u sin denun-
zia dal burser/secalmaister. En cas d’ina
inquisiziun difficila vegniva applitgada
era la tortura. Il mastral convocava il stab
da dretgira (salter, burser, scrivant), ils
giurads e I'eventual succurs. Sbirs cun
alumbart survegliavan la seduta convoca-
da sut tschiel avert, per ordinari sin la
plazza communala. Il «rintgy, ina classe-
na embannida, separava la dretgira dal
pievel. Surpassaments verbals ed auters
delicts visavi 'embannida vegnivan cha-
stiads cun multas u, sco en la Val Schons,
cun tagliar ora la lieunga (p.ex. en cas
d’insultas da la dretgira). Amez il rintg
era ina maisa cun batgetta e spada. Ils
derschaders ed ils giurads sesevan, tut ils
auters stevan en pe. La dretgira dastgava
bandunar ils lieus embannids pir suenter
la sentenzia. Las partidas na s’exprimivan
betg sezzas, mabain tras lur mussaders.
Suenter la regulaziun da tut las formali-
tads d’avertura dal process manavan il
salter ed il sbir inculpa en il rintg e
schlargiavan la chadaina. Alura suanda-
van il plant e la consultaziun a part da
inculpa, da ses parents, da ses avugads,
da ses procuraturs (bistands) e da dus en-
fin trais giurads, silsuenter la resposta e la
seramentaziun da las perditgas (ils umens

cun trais dets, las dunnas cun il maun sin
il pez dretg). Las partidas stuevan cum-
provar la vardad da lur inculpaziun re-
spectivamain I'innocenza da l'accusa. A
la fin sa cussegliavan ils giurads. Senza
confess formal na dastgava nagin vegnir
condemna. En cas da dubis pli gronds
vegniva applitgé sut circumstanzas
l'uschenumna giudizi da Dieu. Il mus-
sader dal plant prelegeva il truament. En
cas da paina da mort deliberavan ils giu-
rads anc ina giada davart dretg u grazia,
per exempel executar cun la spada enstag]
da la suga, sepulir I'executd sin santeri
enstagl da sutterrar el ordaifer il mir-san-
teri u sut la furtga. Sche la grazia vegniva
refusada, rumpeva il mastral e derschader
la batgetta e bittava quella davant il trua,
dond al boier il cumond d’execuziun.
Ordavant gieva il derschader cun ils mus-
saders, suandads dal boier e da ses fameg]
cun il sentenzid en chadaina, accumpa-
gna dal spiritual suanda dals sbirs e giu-
rads e dal pievel. Enturn la furtga vegni-
va furma in rintg, en il qual il boier exe-
cutava il trud (dunnas vegnivan najenta-
das). En tscherts cumins, sco quels da Ta-
vau u da la Lumnezia, rumpeva il der-
schader la batgetta pir en quest mument.
Suenter avair mess a mort il sentenzia al
sepuliva il boier, tut tenor il truament,
sin santeri, ordaifer il mir-santeri u sut la
furtga, entant che la dretgira turnava en
il rintg. LA constatava il mussader da la
resposta solennamain ch’il delict saja us-
sa expid. A la fin admoniva il mastral u il
spiritual il pievel a la virtid. Alura vegni-
van il rintg e la spada lavads ritualmain,
e la dretgira sa retirava en chasa-cumin.
In cas spezial represchenta la dretgira
nauscha. La refurma da l'urden proces-
sual dal 1851 ha remplazza il sistem vegl-
republican tras princips e furmas proces-
sualas modernas ed accorda la giurisdic-
ziun en il Grischun a la Constituziun ed
a las leschas federalas.  Adolf Collenberg

Dretgira d’appellaziun
Enconuschenta dapi il 1395, cun carac-
ter da dretg public en la Lia Grischa da-
pi il 1424. Attestada il 1438 per I'empri-
ma giada sco «Dretgira dals 15», presidia-
da dal chau-lia (landrehter). Attestada
gia enturn il 1490 sco dretgira d’appella-
ziun per cas civils ed extendida il 1529 a

Batgetta da dretgira
dal cumin da la Lumnezia
(17avel tschientaner).

18 commembers. Ella sa radunava al
term s. Gieri (23 d’avrigl) en 'anteriura
curt claustrala a Trun e, tenor basegn, era
utrd (p.ex. a Tusaun u Andeer). Fin en-
turn il 1500 ¢ ella stada 'emprima in-
stanza, sch’ina dretgira era sezza partida,
a partir dal 1535 mo ina curt d’appella-
ziun. Ultra da quai survegliava ella 'exe-
cuziun correcta dal dretg da la Lia Gri-
scha e da la Brev da federaziun dal 1524
(mo en la Lia Grischa). Las duas autras
Lias na possedevan betg in'instituziun
sumeglianta, essend che la Lia da la Cha-
dé n’enconuscheva nagins dretgs unitars
ela Lia dalas Diesch Dretgiras mo paucs.
Questas duas Lias operavan cun dretgi-
ras da cumpromiss. Cas criminals giudi-
tgavan tut ils cumins da las Trais Lias a
moda irrevocabla. Suenter lexistenza
mumentana da las 11 dretgiras distric-
tualas durant la helvetica ha la Constitu-
ziun da Mediaziun restabili il 1803 ’an-
teriur urden giudizial. La Lia Grischa ha
restaurd sia dretgira d’appellaziun ch’ha
furma ina dretgira civila dal 181649,
cun in president, in vicepresident ed otg
giurads. Il Chantun ha installa da sia vart
ina dretgira d’appellaziun chantunala su-
prema sco segunda instanza da dretg ci-
vil per la Lia da la Chadé ¢ la Lia da las
Diesch Dretgiras e sco terza instanza per
la Lia Grischa. Quella sa radunava en ro-
da a Tusaun, a Malans ed a Cuira, a par-
tir dal 1808 mo pli a Cuira. Ad ella én
vegnidas attribuidas il 1814 I'inquisiziun
e la sentenzia da delicts politics. Suenter
pliras refurmas surtut formalas, én ils
fatgs d’appellaziun vegnids reorganisads
cumplettamain en ils onns 1848-51 e
1854. Dal 183960 ha la dretgira d’ap-
pellaziun chantunala era gi la funcziun

d’ina dretgira da guerra. Adolf Collenberg

